
Pou Piblikasyon Imedyat: 11 avril 2012 

GOUVÈNÈ CUOMO ANONSE PWOCHEN GWO ETAP NAN KONSTWIKSYON NOUVO OTOWOUT 

ENÈJETIK NEW YORK 

Demann Enfòmasyon ki Divilge; Konferans Moun ki Enterese pou Pral Fèt 19 Avril 

 

Jodi a, Gouvènè Andrew M. Cuomo te anonse Gwoup Travay sou Otowout Enèjetik New York li a te fè 

yon Demann Enfòmasyon (RFI) pou chèche lide pou pwojè posib pami devlopè prive yo, sèvis piblik 

envestisè posede, kominote finansye, ak lòt moun ki gen objektif pou sipòte enfrastrikti enèji New York 

ki la lontan pandan y ap fè pwomosyon pou ekipman enèji pwòp, djòb, ak kwasans ekonomik. Sa 

reprezante yon etap enpòtan nan plan Gouvènè Cuomo te anonse nan Diskou 2012 li sou sitiyasyon eta 

a, pou konstwi yon otowout enèjetik nan Eta New York. 

 

RFI disponib sou sitwèb Otowout Enèjetik la: www.nyenergyhighway.com. Yo dwe bay repons pou 

demann lan nan dat 30 me. 

 

Yon konferans pou moun ki reponn yo ak pou lòt moun ki enterese yo ap fèt jedi 19 avril ant 1:00 ak 

3:00 p.m. nan Double Tree Hotel ki nan Tarrytown Enskripsyon davans obligatwa, paske pa gen ase plas. 

Moun ki planifye pou patisipe ta dwe voye imèl nan info@nyenergyhighway.com. 

 

Gouvènè Cuomo di konsa, “Konstwiksyon yon nouvo otowout enèjetik pou Eta New York ap non sèlman 

kreye anpil ak yon pakèt djòb, men l ap kreye yon nouvo fondasyon pou kwasans ekonomik pidevan. Si 

nou vle fè Eta New York louvri toutbon pou biznis demen, nou pa kapab depannde alimantasyon elektrik 

ayè a. Nou fè chanjman nan gouvènman eta a pou fè li vin yon patnè pou ogmantasyon djòb nan sektè 

prive a, epi otowout enèjetik se yon premye egzanp fason gouvènman eta a fè yon patenarya kounye a 

avèk sektè prive a pou kreye anpil ak yon pakèt djòb, epitou pou fè vin gen kwasans ekonomik.” 

 

RFI ap chèche enfòmasyon detaye sou plizyè aspè posib pwodiksyon enèji elektrik ak pwojè transmisyon 

enèji a, tankou domèn kòm finansman, konstwiksyon, operasyon, ak avantaj pou ekonomi an ak pou 

anviwònman an. Nou envite moun ki reponn yo tou pou yo idantifye posib defi pou devlopman pwojè a 

yo ta ka rezoud avèk èd eta a. N ap aksepte kesyon yo alekri, epi n ap reponn yo sou sitwèb la jiska 11 

me, epi n ap efase non moun ki poze kesyon yo. 

Gwoup Travay Gouvènè a pral pibliye yon Plan‐daksyon sou Otowout Enèjetik pou sezon lete sa a, apre li 

fin fè evalyasyon sou repons RFI yo. Plan‐daksyon an, ansanm avèk rekòmandasyon Gwoup Travay la, ap 

disponib pou piblik la nan sitwèb Otowout Enèjetik la. 

 

Nan dat 4 avril, Gwoup Travay la, ki gen ladan alatèt enèji prensipal eta a, ajans anviwònman, ak ajans 

devlopman ekonomik, te prepare teren an pou pwojè a lè yo te òganize yon Reyinyon sou Otowout 

Enèjetik nan Columbia University. Plis pase 500 patisipan te koute dirijan nasyonal ak dirijan eta a nan 

endistri enèji elektrik la, ak nan kominote finansye, kontwòl, ak akademik.  

 

Nan Diskou Gouvènè Cuomo te fè sou Sitiyasyon Eta a, li te prezante plan li pou Otowout Enèjetik la, 

tankou pwojè ki ta ka pèmèt yo ofri sipli enèji ekonomik nan sous ki nan pati nò eta a ak pwodiksyon 

nouvo enèji renouvlab nan pati sid era a, kote gen pi gwo bezwen. 

 

Gouvènè a te deziyen Gwoup Travay la pou egzekite pwojè Otowout Enèjetik la, kote li lonmen kòm Vis‐

Prezidan Gil C. Quiniones, Prezidan ak Direktè Jeneral York Power Authority, ak Joseph Martens, Manm 

Komisyon Depatman Pwoteksyon Anviwònman Eta New York. Lòt moun ki nan Gwoup Travay la, se 

Kenneth Adams, Prezidan, Direktè Jeneral ak Manm Komisyon Empire State Development Corporation; 

Garry A. Brown, Prezidan Komisyon Sèvis Piblik Eta New York; ak Francis J. Murray, Jr., Prezidan ak 

Direktè Jeneral New York State Energy Research and Development Authority. 

